
Ushbu darslik qishlog xo‘jaligi sohasida tahsil oladigan tala-
balarga «Matematika» fanini o‘zlashtirishlariga yordam berish
magqsadida tayyorlandi. Darslikka bakalavriyat talabalari uchun
rejalashtirilgan o‘quv soatiga mos mavzular kiritilgan. Har bir
mavzu bo‘yicha nazariy tushunchalar bayon etilib, namunaviy
misol va masalalar yechib ko‘rsatilgan.

SO‘ZBOSHI

Ko‘pgina oliy ta’lim muassalarida matematika fani turli hajm-
da (tayyorlanadigan mutaxassislikka qarab, ma’lum dastur aso-
sida) o‘gitiladi.

Matematikani o‘gitishdan ko‘zlangan magsad:

1) talabalarni matematik ma’lumotlar majmuasi bilan tanish-
tirish, uning turli uslublarini o‘rganish, ular orasidagi bog‘lanish-
larni bildirish;

2) talabalarni mantiqiy fikrlashga, matematik usullarni ama-
liy masalalarni yechishda qo‘llashga, jumladan qishloq xo‘jaligi,
to‘gimachilik va yengil sanoat, iqtisodiy va mexanik masalalar-
ning matematik modellarini qurishga o‘rgatishdan iborat.

Ravshanki, o‘quv jarayonida darsliklar, o‘quv qo‘llanmalari,
shuningdek darslik shaklida yozilgan kitoblarning ahamiyati katta.

Matematika sohasida turli hajmda, turli sohalarga mo‘ljallab
yozilgan kitoblar bor. Ayni paytda, jamiyatda barcha sohalarning
shiddat bilan rivojlanayotganligi ularga mos keladigan kitoblar-
ning yozilishini tagozo etmoqda.

Shuni e’tiborga olib, mualliflar matematika sohasi bo‘yi-
cha bilimlariga, shuningdek oliy ta’lim muassasalarida mate-
matikadan o‘tkazilgan darslardan hosil bo‘lgan tajribaga tayan-
gan holda ushbu darslikni yozishdi.

Mazkur darslik gishlog xo‘jaligi sohasiga mo‘ljallangan.

Darslikda mavzularning muayyan ketma-ketlikda va o‘za-
ro uzviy bog‘lanishda bo‘lishiga, ma’lumotlarni gisga va ravon
bayon etilishiga, amaliy masalalarni yechishda matematik usul-
lardan unumli foydalanishga alohida e’tibor qaratilgan.




